
Na osnovu člana 16. stav 4. Zakona o Vladi Zeničko-dobojskog kantona – Prečišćeni tekst 
(„Službene novine Zeničko-dobojskog kantona“, broj: 7/10 i 3/23), na prijedlog Ministarstva za 
obrazovanje, nauku, kulturu i sport, Vlada Zeničko-dobojskog kantona, na 149. sjednici, održanoj 
16.10.2026. godine,  d o n o s i

Z AK L J U Č AK

I.
Utvrđuje se Prijedlog Zakona o izmjeni Zakona o srednjoj školi.

II.
Zaključak sa Prijedlogom Zakona o izmjeni Zakona iz tačke I. ovog zaključka upućuje se 

u dalju skupštinsku proceduru.

III.
Zaključak stupa na snagu danom donošenja.

Broj: 02-                        /26
Datum, 16.10.2026. godine
Zenica

DOSTAVLJENO:
1x Ministarstvo za obrazovanje, nauku, kulturu i sport,
1x Stručna služba Skupštine,
1x a/a.

PREMIJER

Nezir Pivić



PRIJEDLOG

Na osnovu člana 37. tačka f) Ustava Zeničko-dobojskog kantona, Skupština Zeničko-
dobojskog kantona na ___.  sjednici, održanoj dana ___.___.2026. godine, donosi

ZAKON O IZMJENI ZAKONA O SREDNJOJ ŠKOLI

Član 1.
(Izmjena člana 111.)

(1) U Zakonu o srednjoj školi („Službene novine Zeničko-dobojskog kantona“, broj: 9/17), u 
članu 111. stav (7) mijenja se i glasi:

„(7) U srednjim tehničkim i srodnim školama i  srednjim stručnim školama praktičnu 
nastavu mogu izvoditi nastavnici sa završenim V stepenom stručne spreme, specijalisti, 
odnosno sa završenim majstorskim ispitom, sa pet godina odgovarajućeg radnog iskustva 
u  skladu  sa  stručnim  zvanjem  i  dopunskim  psihološko-pedagoškim  i  metodičkim 
obrazovanjem  stečenim  na  fakultetu  koji  obrazuje  nastavnike,  zatim  nastavnici  sa 
završenim odgovarajućim fakultetom po predbolonjskim studijskim programima najmanje 
VI  stepena  stručne  spreme  i  dopunskim  psihološko-pedagoškim  i  metodičkim 
obrazovanjem  stečenim  na  fakultetu  koji  obrazuje  nastavnike,  kao  i  nastavnici  sa 
završenim  najmanje  I  (prvim)  ciklusom  odgovarajućeg  studija  visokog  obrazovanja 
bolonjskog studija u trajanju od tri godine (180 ECTS bodova), koji su stekli akademsku 
titulu, odnosno stručno zvanje bachelor ili ekvivalenta za određenu oblast i dopunskim 
psihološko-pedagoškim i metodičkim obrazovanjem stečenim na fakultetu koji obrazuje 
nastavnike.“

Član 2.
(Stupanje na snagu)

Zakon stupa na snagu osmog dana od dana objavljivanja u „Službenim novinama Zeničko-
dobojskog kantona“.

Broj: ____________________                                             PREDSJEDAVAJUĆI 
Datum: __________________
Zenica                                                                              Ćazim Huskić



OBRAZLOŽENJE

Pravni osnov:

Pravni osnov za donošenje Zakona o izmjeni Zakona o srednjoj školi sadržan je u članu 
37. tačka f), Ustava Zeničko-dobojskog kantona.

Razlozi za donošenje Zakona o izmjeni Zakona o srednjoj školi:

Zakon o srednjoj školi („Službene novine Zeničko-dobojskog kantona“, broj: 9/17), u 
članu 111. je propisao profil i stručnu sprema nastavnika, stručnih saradnika i saradnika u 
srednjoj školi. U vezi s tim, ukazala se hitna potreba za izmjenom člana 111. stav (7), čime bi 
došlo do poboljšanja postojeće obrazovne prakse u prijemu nastavnika praktične nastave na 
konkursnim procedurama za prijem nastavnika za rad u srednjoj školi, odnosno poboljšanje 
zapošljavanja mladih obrazovanih osoba visoke stručne spreme (VSS) tehničke struke na 
konkursima za prijem nastavnika za rad u srednjim školama na području Zeničko-dobojskog 
kantona.

Obrazloženje pravnih rješenja:

Članom 111.  stav (7)  definisan je profil  i  stručna sprema nastavnika koji  mogu izvoditi 
praktičnu nastavu u srednjim tehničkim i srodnim školama i srednjim stručnim školama, u 
kojem mlade obrazovane osobe VSS stručne spreme tehničke struke nisu uslovljene sa pet 
godina odgovarajućeg radnog iskustva u skladu sa stručnim zvanjem da bi mogle izvoditi 
praktičnu nastavu u srednjim tehničkim i srodnim školama i srednjim stručnim školama.

POTREBNA FINANSIJSKA SREDSTVA:
Nisu potrebna dodatna finansijska sredstva u Budžetu Zeničko-dobojskog kantona za 2026. 
godinu.

OČEKIVANI EFEKTI:
Poboljšanje stanja u zapošljavanju mladih obrazovanih osoba visoke stručne spreme (VSS) 
tehničke  struke  u  školama  srednjeg  stručnog  obrazovanja  i  obuke  na  području  Zeničko-
dobojskog kantona.

PRIJEDLOG:
Na  osnovu  izloženog  predlažemo  Vladi  Zeničko-dobojskog  kantona  da  utvrdi Prijedlog 
Zakona o izmjeni Zakona o srednjoj školi i predloži Skupštini Zeničko-dobojskog kantona da 
u  skladu s  Poslovnikom Skupštine  Zeničko-dobojskog kantona stavi  Prijedlog Zakona o 
izmjeni Zakona o srednjoj školi na dnevni red prve naredne sjednice, po hitnom postupku.


